
IL-“PACEM IN TERRIS” —
L-ANTROPOLOGIJA TA’ LIGI NATURALI OGGETTIVA

It-tliet temi kbar li tindirizza 1-enciklika Pacem in terris huma: (i) il-jeddijiet u d-dmirijiet tal-
bniedem; (ii) in-natura tal-awtorita politika, (iii) il-gid komuni. Kif jghallem Santu Wistin,
dawn it-tliet temi kkunsidrati flimkien huma l-essenza tat-tranquilitas ordinis, peress li 1-
gustizzja (jeddijiet u dmirijiet) hija mehtiega, imma hemm bzonn ukoll awtorita politika li
tiggarantixxi l-harsien tal-gid komuni.

Din it-tranquilitas ordinis, li hija xewga profonda fil-bnedmin ta’ kull Zmien, tista’ tigi
mwaqqfa u msahha biss jekk il-bnedmin jirrispettaw dak I-ordni mahlug minn Alla. F’dan I-
ordni uman u politiku tilghab sehem deciziv il-liberta tal-bniedem li jrid jiddixxerni u jwettaq
dak li hemm minqux fin-natura umana. Fil-fatt, sentenza li nsibu fl-enc¢iklika Pacem in terris
li fil-fehma tieghi hija muftieh ghall-qari tad-dokument kollu hija din: “Il-principji li
semmejna f’dan id-dokument jiehdu surithom mill-istess natura tal-affarijiet. Huma gejjin
kwazi kollha mill-kunsiderazzjoni tad-drittijiet naturali tal-bniedem” (82). Fi kliem iehor,
Gwanni XXIII itenni prin¢ipju ta’ importanza fundamentali: ir-riflessjoni u l-artikulazzjoni
tad-drittijiet, inkluzi dawk civili, u d-dmirijiet tal-bniedem ghandhom il-bazi taghhom fin-
natura tal-persuna umana.

Gwanni XXIII jikteb: “Kull asso¢jazzjoni ta’ profitt fis-socjeta tirrikjedi l-accettazzjoni ta’
principju fundamentali wiehed: li kull individwu jkun tassew persuna. Huwa natura li hija
mzejna bl-intelligenza u r-rieda hielsa. Mela ghandu dmirijiet u drittijiet, li flimkien johorgu
bhala konsegwenza diretta min-natura tieghu. Dawn id-dmirijiet u d-drittijiet huma
universali u invjolabbli, u ghalhekk inaljenabbli” (5).

Id-dikjarazzjoni gdida li jaghmel il-Papa f’din l-enciklika dwar id-damma ta’ drittijiet umani
ma tikkonsistix fil-gabra li hu jaghmel fi kliemu tad-Dikjarazzjoni tad-Drittijiet Fundamentali
tal-Bniedem (1948), imma meta huwa jafferma x’inhi 1-ghajn li minnha johorgu dawn id-
drittijiet: “Kull dritt baziku uman jislet il-forza awtoritattiva mil-ligi naturali” (15).

Huwa minnu li l-enciklika tanalizza fit-tul x’inhu 1-gid komuni; imma l-aktar importanti hi 1-
bazi ta’ dan il-gid komuni. Fil-fatt 1-enciklika tistabbilixxi l-princ¢ipju li 1-kuncett ta’ gid
komuni jiddependi minn x’kuncett ghandna tal-bniedem u tar-relazzjoni tieghu ma’ Alla!

L-awtorita politika hija necessarja, imma ebda awtorita ma tista’ tobbliga lill-kuxjenza jekk 1-
istess awtorita politika ma tkunx hija wkoll suggetta ghal ligi superjuri li hija I-ligi miktuba
fin-natura tal-bniedem! Fi kliem San Tumas, “il-legislazzjoni umana hi tassew ligi biss meta
tagbel mar-raguni”. Kif jikteb Gwanni XXIII fil-Pacem in Terris, “kull gvern li jirrifjuta li
jaghraf id-drittijiet umani jew jagixxi biex jiksirhom, mhux biss ikun naqas fi dmiru imma
anki d-digrieti tieghu ma jkollhomx izjed forza” (36).

Ghaddew hamsin sena, u din l-antropologija ghadha dibattibbli sew fil-fora taghna! Ghal min
ma jaghrafx, jew jichad it-traxxendenza tal-bniedem, dan tal-ahhar huwa biss rizultat ta’



evoluzzjoni kontinwa — huwa ac¢¢ident tan-natura fizika! Jekk in-natura umana hija dagshekk
fluwida, allura, kif jikteb wiehed intellettwali Taljan, “jekk ingisu bhala impossibbli kull
konsistenza oggettiva tas-sustanza umana taghna u tal-valuri u d-drittijiet li jmorru maghha,
anki fl-evoluzzjoni taghha, allura l-harsien u l-istqarrija ta’ dak li nemmnu li hu validu
jispi¢caw f’idejn min kapaci jiggieled l-aktar jew hu b’sahhtu 1-izjed! Jekk l-essri hu biss
rieda ta’ potenza, Wille zur Macht, allura r-raguni u l-gustizzja huma, de facto, gawwa
vjolenti, kif kien jghid Kalliklu lil Sokrate”. F’dan is-sens, il-verita saret qisha oggett li jista’
jigi nnegozjat fis-suq: min jghajjat l-aktar, ibiegh l-aktar!

Bir-ragun Gwanni XXIII jishaq li wiehed mill-elementi kardinali tal-paci huwa l-verita — dik
il-ligi naturali li I-bniedem jista’ jasal ghaliha anki bir-raguni. L-“addio alla verita”, biex
nuza titlu uzat mill-filosfu Gianni Vattimo, iwassal biex il-fus tal-ligi tkun ir-rieda tal-
individwu (singolu jew kollettiv)! Ir-rieda tiehu post il-verita. Is-sewwa jiddependi minn dak
li I-bniedem irid issa! Iz-zmien taghna jaghti ragun lil dak li kien qal Max Weber fuq il-

I-bgija...”.

F’dan id-dawl tal-enciklika, il-pozittivizmu jew decizjonizmu guridiku (il-bazi tad-drittijiet
hija 1-ligi li jaghmel il-bniedem) u n-neo-gusnaturalizmu libertin (il-bazi tad-drittijiet hija 1-
persuna skont dak li jghidilha l-istint) ma jawgurawx li jkollna I-paci, ghax skont dawn I-
iskejjel tal-hsieb, ftit li xejn hemm garanzija li s-socjeta tista’ tinbena b’mod li d-dinjita tal-
persuna u d-drittijiet u d-dmirijiet inerenti ghaliha ser ikunu mharsa.

Nemmen li huwa providenzjali 1i ged infakkru l-hamsin anniversarju ta’ din l-enciklika
propju meta f’pajjizna tqajmet il-mistogsija dwar x’tibdil tehtieg il-Kostituzzjoni taghna, li
hija l-oghla dokument li ghandna li jiffissa “il-princ¢ipji u l-jeddijiet fundamentali b’ garanzija
ghac-cittadin” (Rossano). Fid-dawl ta’ dak li ghidt aktar ’il fug, biex verament gensna jkollu
Kostituzzjoni li tixraqlu u tigi evitata kull degenerazzjoni populista, wiehed jawgura li dan il-
process ta’ revizjoni jserrah fuq antropologija sana bhal dik indikata mill-Pacem in terris!



